
Подрачје 4:  Поддршка на учениците
	Бр. 
	Индикатор за квалитет
	Теми

	4.1
	Севкупна грижа за учениците 


	· Заштита од физички повреди и елементарни непогоди 

· Превенција од насилство

· Заштита од пушење ,алкохол и дрога

· Квалитет на достапна храна

· Подршка на учениците со телесни пречки во развој

· Грижа на учениците од социјално загрозени семејства

	4.2
	Здравје 
	· Хигена и заштита од болести
· Грижа за учениците со зздравствени проблеми

	4.3


	Советодавна помош за понатамошн  образование на учениците


	· Давање помош при избор на занимањето / инструкцијата за понатамошно образование , доусовршување или брааботување

· Грижа на учениците со емоционални потешкотии

	4.4
	Следење на напредокот


	· Водење евиденцијс за индивидуалниот напредок на учениците
· Анализа на напредокот на  учениците по паралелките


	4.1  Севкупна грижа за учениците


	Извори на податоци
	Собрани информации


	· Нормативни акти на училиштето

· Педагошка евиденција и документација

· Записници од родителски средби 

· Записници од наставнички совети на училиштето и активите

· Годишна програма на училиштето

· Интревју со директор

· Интервју со стручна служба

· Извештаи од анкетирани родители, ученици и наставници

· Дневници на паралелките

· web портал


	Училишниот простор е безбеден за изведување на настава. Училиштето има пропишани мерки и активности за безбедност на учениците во текот на наставата во училишната зграда и училишниот двор и истите се реализираат според планираното. Голем дел од родителите сметаат дека вработените се грижат за безбедноста и здравјето на учениците.  Мал дел од родителите сметаат дека безбедноста на децата им е загрозена од автомобилите со кои родителите ги чекаат своите деца по завршување на наставата. Инфраструктурата во централното и повеќе од подрачните училишта (мебелот, скалите, подовите, кровот, прозорците и дворот)  не се сосема безбедни и претставуваат потенцијална опасност за учениците. Дел од столчињата и клупите (во предметна настава) се во незадоволителна состојба, оштетени и дотрајани како и голем дел од целиот инвентар во училниците кој не може да се поправи поради лошиот квалитет на истите, и би требало да се замени со нов за да се подобри безбедноста на учениците. Во повеќето училници подовите се оштетени на поедини места, при што претставуваат опасност за учениците и вработените, додека пак кровот е азбестен. Најголем дел од прозорците се заменети со нови, но сеуште остануваат неколку училници, како и ходниците каде што има дрвени и дотрајани прозорци. На влезот во училишниот двор и по скалите има поставено метален држач (гелендер), во изградба е и нов потпорен ѕид на влезот како и нова ограда и влезна порта. Сите потенцијално опасни места во училиштето што  може да се избегнат (шахти, штекери, скали, лизгав површини итн.) се посебно означени и ученициите се свесни за нивното присуство и се  соодветно информирани за можните опасности. 

Постои интерен акт за постапување во случај на елементарни непогоди, и се изведуваат  симулации секоја година. Има обучени наставници со вештини за давање прва помош на ученици и вработени при несреќен случај во училиштето, истите имаат сертификати и има извршена дисеменација на сите вработени.  Еднаш годишно во Училиштето се изведува вежба – симулација за потенцијална елементарна непогода. Оваа година Училиштето беше домаќин на вежба организирана од  Противпожарен сојуз на Р.Македонија, во која земаа учество вработените и учениците, при што 15 наставнници се здобија со сертификати за противпожарна заштита. 
Училиштето има норматив за дефинирање на сите облици на однесување на децата и возрасните кои се сметаат за психичко и физичко насилство, исто така постојат кодекси за однесување на учениците, родителите и наставниците. Во училиштето се забранува секаков облик на насилство манифестирано од страна на возрасните и учениците и се наведуваат механизмите за справување со евентуалната појава на различните облици на насилство. Документот е достапен за сите (наставниците, родителите, учениците), а поголем дел од наставниците се согласуваат дека истиот доследно се почитува од учениците. Поголем дел од наставниците се запознаени со процедурите што постојат во училиштето за заштита на децата и сметаат дека училиштето успешно се справува со појави од секаков вид на малтретирање на децата. Голем дел од учениците се согласуваат дека се води грижа за нивната безбедност, здравје и среќа во училиштето и дека кога имаат проблем на училиште, наставниот кадар и другите вработени знаат како да им помогнат. Жртвите, родителите на жртвите или сведоците на насилство се запознаени со своите права и процедурите за поднесување на поплаки, а во случај на поплака се постапува навремено и непристрасно. 

Постои политика за забрана за пушење, конзумирање алкохол и дистрибуција и конзумирање наркотични супстанции, што подразбира дека во училиштето (училниците, канцелариите, тоалетите) не се пуши, не се доаѓа во алкохолизирана состојба, дистрибуира и користи наркотични  супстанции. Во училиштето се организираат и предавања за едукација на учениците во врска со опасноста од дрогата, консумирање на алкохол, потребата од информирање за сида како болест и мерки за заштита. Во нашето училиште од страна на стручни здравствени лица се вршат предавања за начините, видот, употребата на здрава исхрана за непречен раст и развиток на младата популација која е во фаза на интензивно растење и развивање.
Училиштето се грижи за квалитетот на храната што им ја нуди на учениците (бели печива) и истата ја набавува од сертифицирани производители, но истата ја конзумираат само мал дел од учениците. Најголем дел од учениците купуваат храна во продавниците во непосредна близина, за која нивните родители потпишале согласност, но за истите немаме сознанија од ХЕС дека нудат квалитетна и свежо приготвена храна. Голем број од родителите не се задоволни со квалитетот на храната која им е достапна на нивните деца.
Има пропишани процедури за грижа за учениците со пречки во развој /физичка попреченост како и солидна соработка со родителите и други релевантни институции и организации за обезбедување грижа за учениците со попреченост. Пристапот во училиштето, ходниците, тоалетите и инвентарот е делумно  приспособен на потребите на учениците - на главиот влез , на западната страна на училиштето и игралиштето  има прилагодена патека/рампа за потребите на ученици со телесни пречки во развојот, додека нивното движење во ходниците и училниците на вториот кат е оневозможен. Родителите сметаат дека децата со потешкотии се добро прифатени во училиштето. При работа со ученици со посебни образовни потреби се вклучуваат стручните соработници  особено дефектолог. Во рамките на проектот Општинско корисна работа, Општинта вклучи двајца персонални асистенти  за ученици со ПОП. 
Постојат пропишани процедури за обезбедување материјални средства за ученици кои се социјално загрозени и не се во состојба да набават работен прибор, лектири, облека, играчки. Истите овие средства се обезбедуваат преку акцијата ,,Даруваме радост”, која секоја година се одвива во Училиштето во соработка со Црвен Крст.


	4.2 Здравје 

	Извори на податоци
	Собрани информации

	· Нормативни акти на училиштето

· Разговор со наставници – родители

· Записници од наставнички совет

· Интревју со директор

· Анкети со наставници, родители и ученици

· Брошури

· Веб портал


	Ходниците и скалите се чистат најмалку два пати во текот на денот и редовно дезинфицирани, подот и мебелот во училниците се чистат пред почетокот на секоја смена и на крајот на денот. Прозорците, вратите и другиот инвентар се чистат два пати во секое полугодие по потреба и почесто. На почетокот на секоја учебна година во училиштето се врши дезинфекција, дезинсекција и дератизација (ДДД). Во текот на учебната година се реализираат еколошки и работни акции за чистење на училишниот двор, садење цвеќиња, собирање пластични шишиња и друг отпад што може да се рециклира. Дворот на училиштето е чист од секаков вид отпадоци, има корпи за селектиран отпад со соодветна ознака, како и специјален контејнер за собирање на пластични шишиња. Во однос на хигиената, мислењата на родителите се поделини, мал број сосема се задоволни, додека 1/3 не се задоволни. Училиштето има програма за превенција од заразни болести и сите вработени редовно вршат систематски прегледи. Создавање секојдневни хигиенски навики кај учениците е неопходен елемент за зачувување и одржување на здравјето. Училиштето се грижи учениците правилно да ги користат тоалетите и да ја одржуваат личната хигиена. Училиштето има изготвен план за следење на систематските и стоматолошките прегледи и редовното вакцинирање на учениците, според програмата на Центар за јавно здравје Куманово. Секоја учебна година редовно се вршат систематски прегледи на учениците и наставниците. Ваквите прегледи се организираат со цел да се констатира и регистрира здравствената состојба на учениците и нивниот психофизички развој и раст. . Исто така во време на актуелни вирусни заразни заболувања (жолтица, заушки, птичји грип, свински грип) учениците се информирани за симптомите и се превземаат превентивни мерки за заштита од страна на стручни здравствени работници
Училиштето има податоци за учениците и нивните родители за здравствените карактеристики кои се однесуваат на учениците. Се прибираат податоци за здравствената состојба на учениците, како и податоци за родителите на учениците(адреси и телефони) кои се запишуваат во одделенскиот дневник и во е-дневникот. Личните податоци, според Законот за заштита на личните податоци се чуваат во училиштето како професионална тајна(семејна и социјална состојба, постапки за стручна помош, медицински белешки за ученици со здравствени проблеми) и се соопштуваат само во согласност со родителите. 

Училиштето има пропишана процедура за навремено откривање и грижа за учениците со емоционални проблеми, без оглед на изворот (семејно насилство, семејна негрижа, развод на родителите, болест во семејството, пост конфликтни трауми). Стручната служба им пружа помош на учениците и /или родителите во вакви ситуации или ги упатува до релевантни институции(здравствени установи, центар за социјални работи, полиција и др.). Училиштето има пропишана процедура за учениците кои поради хронично заболување или посериозни повреди подолго време отсуствуваат од редовната настава. Процедурите се спроведуваат во практиката за сите ученици кои имаат потреба од ваков третман. Училиштето соработува со родителите, локалната заедница и сите други институции за да одговори на овие потреби. Во годишната програма за работа на училиштето (програма за работа на стручни соработници, програма за грижа за здравјето) се планирани активности од ова подрачје. Во интерните дневници за работа на стручните соработници и портфолијата на учениците постојат податоци добиени од разговорите со родителите и наставниците, како и документација во врска со здравствената состојба, емоционалните и образовните потреби на учениците.




	4.3. Советодавна помош за понатамошно образование на учениците 



	Извори на податоци
	Собрани податоци

	· Годишна програма за работа на училиштето

· Извештај за работа на училиштето

· Разговор со ученици, наставници и родители

· Педагошка евиденција и документација

· Анкети на ученици, наставници и родители

· Web портал

· Разговор со стручна служба


	Училиштето им обезбедува на учениците јасни, точни и најнови информации за можностите за натамошно образование. За таа цел организира сопствени активности и користи промотивни материјали за образованите институции (флаери, брошури, презентации и посети на средни училишта) за професионална ориентација на учениците. Училиштето организира посети на отворени денови на средните училишта за професионална информација и ориентација. Во училиштето се прават прашалници за утврдување на профсионалните интереси на учениците. Се водат индивидуални и групни разговори со учениците пред запишувањето во средно училиште при што се насочуваат според покажаните знаења и способности. Училиштето нуди општи информации за средните училишта. Училиштето работи на професионална ориентација за децата со посебни образовни потреби.
Во програмите на стручните соработници се предвидува наврамено откривање и пружање советодавна помош за учениците со посебни проблеми и нивните родители. Стручната служба им помага на учениците и родителите во такви ситуации или ги упатуваат до релевантни институции (здравствени установи, центар за социјална работа, полиција и др.)

Се јавува потреба од поголема отвореност од страна на родителите при отсликување на реалната семејна состојба во која живее ученикот, а е можен извор на емоционална несигурност или тешкотија. 




	4.4. Следење на напредокот


	Извори на податоци
	Собрани податоци

	· Годишна програма за работа на училиштето

· Извештај за работа на училиштето

· Анализи на успехот, редовноста и поведението на учениците

· Педагошка евиденција и документација

· Анкети на ученици, наставници и родители

· Web портал

· Разговор со стручна служба


	Наставниците водат уредна евиденција за постигањата, редовноста и поведението на секој ученик. Во интерната евиденција на одделенските раководители и стручните соработници има податоци за однесувањето на учениците (анегдотски белешки). Во училиштето постои и евиденција за ученици со посебни образовни потреби кои се распределени по категории (според видот на потребата). Наставниците подготвуваат разни извештаи и анализи по класификациони периоди за својата паралелка врз основа на индивидуалните евиденции за учениците. Изготвените анализи и извештаи по паралелки и одделенија се доставуваат до стручните соработници и раководниот кадар и се прават анализи и извештаи на ниво на одделенска и предметна настава. Резултатите од анализите се прегледни и добиените податоци се достапни за сите заинтересирани и се користат за подобрување на воспитно-образовниот процес.
Наставниците подготвуваат редовни извештаи и анализи, по кварталите за секоја паралелка врз основа на индивидуалните евиденции. Подготвените извештаи и анализи според паралелки им се доставуваат на увид на стручната служба, директорот, останатите наставници, родителите и за самите ученици. Резултатите добиени од анализите се користат за подобрување на воспитно – образовниот процес.



	РЕЗУЛТАТИ


	Констатирани силни страни
	· Во училиштето постои евиденција за различни категории на ученици со ИОП

· Голем дел од родителите и од учениците сметаат дека училиштето води грижа за безбедноста на учениците
· Сменети врати на три училници,обновување на училишни клупи во една училница/донација од родители 

· Опремени училници во одделенска настава со нови , функционални шкафчиња од сопствени сретства на наставниците 

· Преземени мерки за санација на потпорен ѕид на влезната порта на Училиштето
· Поставување пристапни рампи за ученици со физичка попреченост
· Тоалет за ученици со физичка попреченост
· Училиштето води грижа и им пружа поддршка на ученици со различни емоционални, социјални и здравствени потреби
· Промена и обновување на санитарии, подобрување на хигена во тоалети ( училишна заедница) 
· Перманентно следење на напредокот на учениците
· Се води  редовна и уредна евиденција за постигањата и напредокот на учениците 
· Резултатите од анализите се прегледни и добиените податоци се достапни за сите заинтересирани и се користат за подобрување на воспитно образовниот процес
· Поставени се звучници во секоја училница за подобра информираност и забава на учениците

· Асфалтирано игралиште со пристапна рампа и негово  креативно исцртување


	Констатирани слаби страни
	· Недостапни информации за безбедност на храната што ја конзумираат учениците 
· Безбедносната состојба  во подрачните училишта кои гравитираат до подрачното училиште во с. Орашац е незадоволителна (скалите, подовите, прозорците, бунарите се потенцијална опасност)
· Застарен и оштетен дел од училишен мебел со неможност за поправање

· Оштетени и небезбедни подови по училници и ходници . 
· Азбестен кров штетен по здравјето на учениците и вработените 

·  Нефункционални прозорци по ходници, одреден број на училници и  канцеларии
· Недостаток на тоалет во одделенска настава за лица со физичка попреченост



	Идни активности:

· Изградба на уште еден тоалет за лица со физичка попреченост  во одделенска настава
· Замена на дотраени прозорци во ходници и училници и дел од подови 
·   Обновување на училишен инвентар( столчиња , клупи )



